
SOALAN-SOALAN LISAN 
MESYUARAT KEDUA TAHUN KETIGA 

DEWAN NEGERI YANG KELIMA BELAS PERAK DARUL RIDZUAN 
 

PERSIDANGAN KETIGA 
11 SEPTEMBER 2025 (KHAMIS) 

 
1. YB PUAN WONG MAY ING (PANTAI REMIS) 
 

Apakah perancangan pembangunan khusus yang melibatkan Negeri Perak di 
bawah Rancangan Malaysia Ke-13 (RMK13) serta apakah manfaat dan pulangan 
menyeluruh yang dijangka dapat dinikmati oleh negeri ini? 
 

2. YB ENCIK NGA KOR MING (KEPAYANG) 
 
AKSES DAN KETERSAMBUNGAN  
 
i. Kemalangan yang kerap berlaku di Lebuhraya Utara Selatan di seksyen 

Terowong Menora telah menyebabkan kesesakan yang teruk. Apakah 
perkembangan pembinaan WISE setakat ini dan adakah projek ini berjalan 
mengikut jadual asal atau mengalami kelewatan? 
 

ii. Sila nyatakan status terkini pembinaan Lebuhraya Pantai Barat (WCE) di 
Negeri Perak, termasuk tarikh jangka siap bagi setiap seksyen yang masih 
dalam pembinaan. 
 

iii. Apakah impak ekonomi yang dijangka hasil daripada WISE dan WCE terhadap 
Negeri Perak setelah siap? 
 

3. YB ENCIK MOHAMAD AMIN BIN ROSLAN (PENGKALAN HULU) 
 

INDUSTRI TVET 
 
Bagaimana kerajaan negeri memastikan penyertaan belia dalam industri TVET 
menjelang projek berimpak tinggi seperti AHTV dan SVTP? Adakah Kerajaan 
negeri mempunyai statistik belia berhijrah ke negeri lain untuk mendapat peluang 
pekerjaan? 
   
Apakah insentif atau skim pembiayaan yang disediakan oleh kerajaan negeri bagi 
menggalakkan belia menceburi bidang TVET yang sejajar dengan keperluan 
tenaga kerja bagi projek berimpak tinggi seperti AHTV dan SVTP? 
 
Bagaimanakah kerajaan negeri bekerjasama dengan industri automotif dan 
teknologi hijau untuk merangka kurikulum TVET yang relevan, agar graduan belia 
dapat terus diserap bekerja sebaik sahaja projek seperti AHTV dan SVTP 
beroperasi? 

4. YB ENCIK ONG BOON PIOW (BERCHAM) 
 

Tentang pembangunan Kg Baru Cina 
 

i. Sila jelaskan apakah sumber bantuan kewangan yang sedia ada, tidak kira 
dari pihak kerajaan pusat atau negeri, dan agensi untuk warga penduduk 
tempatan untuk memperkembangkan perniagaan mereka, agar perniagaan 
mereka lebih berdaya saing dan bermaya? 
 

ii. Sila jelaskan apakah bantuan tidak kira kewangan atau bantuan teknikal serta 
publisiti daripada pihak agensi pelancongan kerajaan negeri, dalam aspek 
bantuan merancakkan nilai , perniagaan , budaya pelancongan bagi menarik 
pelancong? 
 

iii. Sila jelaskan apakah contoh-contoh menarik , iaitu bakti-bakti yang telah 
disumbangkan oleh Kg Baru Cina sejak kerajaan negeri sekarang yang 
memimpin? 

 
5. YB ENCIK ZAFARULAZHAN BIN ZAN ( KAMPONG GAJAH ) 
 

Berapakah jumlah keluasan kawasan perikanan di negeri Perak yang telah 
diwartakan setakat ini, pecahan mengikut daerah dan jenis kawasan (contohnya 
perikanan darat, perikanan pesisir pantai, atau kawasan sangkar ikan), serta 
apakah perancangan kerajaan negeri untuk memperluas kawasan yang 
diwartakan bagi menjamin kelestarian sumber perikanan? 

 
6. YB PUAN WNG CHAI YI (SIMPANG PULAI) 

 
Dasar Perumahan Negeri Perak 2.0 
 
a) Apakah fokus penambahbaikan utama di dalam DPNP 2.0 yang bakal 

diperkenalkan kelak oleh Kerajaan Negeri? 
 

b) Apakah hala tuju dasar ini untuk menampung kadar peratusan penduduk 
warga emas yang tinggi di Perak? 

 
c) Apakah langkah kerajaan untuk membolehkan golongan muda memiliki rumah 

terutamanya di kawasan bandar yang lebih banyak peluang pekerjaan? 
 

7. YB ENCIK GOH SEE HUA (PASIR PINJI) 
 

Mohon YB Exco Perindustrian untuk menjawab: Pelaburan  
 
a)  Apakah unjuran prospek pembangunan taman perindustrian di Perak bagi 

tempoh dua tahun akan datang, dan berapakah jumlah taman perindustrian 
yang dijangka siap sepenuhnya? 

b) Berapakah jumlah peluang pekerjaan yang bakal diwujudkan melalui taman 
perindustrian sedia ada serta yang sedang dibangunkan dalam tempoh dua 
tahun akan datang, dan bagaimana inisiatif ini akan memberi manfaat secara 
langsung kepada komuniti setempat? 
 

c) Adakah perkembangan pelaburan industri di Perak ketika ini berada di 
landasan yang tepat untuk mencapai sasaran pertumbuhan yang telah 
ditetapkan? 

 
8. YB ENCIK SALLEHUDDIN BIN ABDULLAH (SELINSING) 

 
Jelaskan langkah-langkah yang sedang dan akan diambil oleh Kerajaan Negeri 
Perak dalam menyelesaikan masalah tanah sama ada tanah wakaf berkaitan 
masjid dan surau, juga tanah berkait dengan rumah ibadat selain Islam. 

 
9. YB ENCIK ONG SENG GUAN (POKOK ASSAM) 

 
Berkaitan dengan usaha mesra alam, mohon penjelasan kerajaan negeri 
mengenai kepentingan membentuk lebih banyak pusat kitar semula, termasuk: 
 
a) Apakah pelan atau sasaran kerajaan negeri dalam menambah bilangan pusat 

kitar semula di seluruh daerah? 
 

b) Apakah bentuk kerjasama dengan pihak berkuasa tempatan, NGO dan sektor 
swasta bagi memperkukuh kesedaran masyarakat tentang kepentingan kitar 
semula? 
 

c) Apakah insentif atau sokongan yang disediakan kepada pihak yang 
mengendalikan pusat kitar semula bagi memastikan kelestarian operasi dan 
keberkesanan program ini? 

 
10. YB DR NAJIHATUSSALEHAH BINTI AHMAD (BOTA) 

 
Apakah kejayaan inisiatif pemerkasaan wanita seperti Perak Women's 
Empowerment Network? 
 
Apakah indikator utama yang digunakan dalam menilai keberkesanan program 
ini? 
 
Adakah penglibatan wanita khususnya luarbandar dalam sektor ekonomi 
meningkat selepas pelaksanaannya? 

 
11. YB DATO' ABDUL YUNUS BIN JAMAHRI (KUALA KURAU) 

 
Penutupan  perkhidmatan pesakit luar Hospital Parit Buntar bermula pada 4 Ogos 
2025 menyebabkan penduduk sekitar Pekan Parit Buntar menghadapi kesukaran 
untuk mendapatkan rawatan ke Klinik Kesihatan Kedai Empat Titi Serong atau 
Klinik Kesihatan Jalan Baharu Tanah Kebun yang kedudukannya agak jauh. 
Apakah pihak kerajaan ada perancangan untuk mewujudkan sebuah Klinik 
Kesihatan yang baharu di Pekan Parit Buntar pada masa yang akan datang? 

12. YB PUAN BAVANI A/P VERAIAH (MALIM NAWAR) 
 
Pemulihan Tapak Pelupusan Sampah dan Kitar Semula  
 
a) Apakah langkah Kerajaan Negeri untuk menaik taraf atau memodenkan tapak 

pelupusan sampah di daerah Kampar supaya lebih mesra alam? 
 

b) Apakah teknologi rawatan sisa moden yang digunakan di negeri Perak? 
 

c) Nyatakan keberkesanan penglibatan komuniti dalam agenda kitar semula 
yang digalakkan oleh Kerajaan Negeri? 

 
13. YB ENCIK JASON NG THIEN YEONG (ASTAKA) 

 
Bola Sepak Perak   
 

a) Perak FC telah menarik diri dari Liga Malaysia dan kini Perak FA mengambil 
bahagian dalam Liga Amatur (AFL). Apakah inisiatif yang akan dilakukan oleh 
Kerajaan Negeri bagi membantu bola sepak Perak kembali bertanding di liga 
tertinggi? 

 
b) Apakah langkah-langkah Kerajaan dalam mencungkil dan memupuk bakat 

muda dalam bidang bola sepak supaya lebih ramai anak negeri Perak terpilih 
ke pasukan kebangsaan?  

 
c) Berapakah peruntukan Kerajaan Negeri yang disediakan untuk 

membangunkan bidang dan fasiliti bola sepak di negeri Perak? 
 

14. YB TUAN SYED LUKMAN HAKIM BIN SYED MOHD ZIN (CHENDEROH) 
 

Apakah rancangan untuk memperluaskan / menyelesaikan masalah liputan 
internet di kawasan luar bandar Kuala Kangsar, seperti di Kampung Sauk, 
kampung beluru dan kati?  

 
15. YB ENCIK AZMAN BIN NOH (PENGKALAN BAHARU) 

 
Walaupun kerja-kerja penyelenggaraan sungai dan parit dilaksanakan setiap 
tahun oleh pihak JPS melalui proses sebutharga, masalah banjir termenung dan 
banjir kilat masih berlaku di lokasi yang sama berulang kali. Hal ini menimbulkan 
persoalan mengenai keberkesanan langkah-langkah yang diambil. Apakah pihak 
JPS mempunyai pelan tindakan baharu atau kaedah yang lebih menyeluruh bagi 
memastikan masalah banjir berulang ini dapat diatasi sepenuhnya ? Mohon 
penjelasan beserta cadangan tindakan konkrit agar penyelesaian dapat di 
laksanakan dengan segera.  

 
16. YB ENCIK TIW TEE SIANG (TRONOH) 

 

Nyatakan tahap liputan internet di seluruh Negeri Perak.  
 

Nyatakan tahap liputan telefon dan internet di kawasan DUN Tronoh. 

Nyatakan status projek penambahbaikan internet di Kampung Baru Pelawan, 
Langkap.  
 

17. YB ENCIK BERHANUDIN BIN AHMAD N (MANONG) 
 
Dasar Agromakanan Negara (DAN) 2.0 memberi tumpuan kepada aspek Sekuriti 
Makanan. DAN 2.0 mengutamakan pendekatan yang lebih lestari dan 
berpaksikan teknologi tinggi. Sejauh manakah penggunaan teknologi tinggi telah 
dipraktikkan dalam industri pertanian di negeri Perak? 
 
a) Mohon pecahan keseluruhan 42 projek Sekuriti Makanan (Dashboard Perak 

Sejahtera 2030) mengikut kawasan Dun? 
 

b) Berapa hasil pengeluaran agromakanan (dalam kilogram) yang telah 
dikeluarkan melalui 5 projek Sekuriti Makanan yang telah dilaksanakan? 

 
18. YB ENCIK CHOONG SHIN HENG (CHENDERIANG) 

 
Apakah perancangan Kerajaan Negeri dapat membina sebuah Sekolah 
Menengah di kawasan Jalan Pahang Tapah untuk mengelakkan murid-murid 
lepasan darjah 6 dari kawasan tersebut pergi ke sekolah menengah yang lebih 
jauh daripada kawasan rumah mereka? 
 

19. YB ENCIK JASON NG THIEN YEONG (ASTAKA) 
 

Terminal Regasifkasi Petronas, Lumut (RGT 3) 
 
a. Apakah jenis-jenis kerja industri dan perkilangan yang akan dilaksanakan di 

RGT 3? 
 

b. Apakah kebaikan dan manfaat yang akan dibawa oleh RGT 3 kepada 
penduduk-penduduk di Manjung? 
 

c. Adakah projek  RGT 3 akan membawa kesan kepada alam sekitar seperti 
pencemaran kepada Sungai Manjung? 

 
20. YB PUAN NORHASLINDA BINTI ZAKARIA ( (PANGKOR) 

 
Berapakah tempoh pemprosesan kelulusan permohonan Kad Perak Sejahtera 
dan apakah prosedur operasi standard (SOP) yang diberikan sebaik menerima 
satu-satu permohonan serta jawapan yang diberikan kepada pemohon.? 
 

21. YB ENCIK MOHAMAD HUSAIRI BIN ARIFFIN (KENERING) 
 
PENGELUARAN HASIL SUMBER ASLI  
 
Pengambilan hasil bumi boleh mendedahkan pencemaran serta bencana kepada 
manusia dan kelestarian alam sekitar. Adakah kerajaan benar-benar telah 
memantau pengeluaran hasil bumi ini tidak melanggar syarat dan undang-
undang? 

22. YB DATO' SHAHRUL ZAMAN BIN YAHYA (RUNGKUP) 
 

Kita melihat di mana-mana kawasan yang menempatkan khas tong sampah roro, 
ianya menyebabkan fenomena pembuangan dan lambakan sampah di luar tong 
roro tersebut yang akhirnya kawasan sekeliling tong sampah roro itu menjadi kotor 
& menjijikkan. ini kerana ada segelintir pengguna yang mengambil sikap jalan 
mudah, hanya mencampakkan tanpa mempastikan sampah benar-benar masuk 
ke dalam tong Roro itu. Kedua, tatkala tong Roro itu telah pun penuh, seterusnya, 
pengguna hanya meletakan di sekeliling tong Roro di atas tanah, di luar Tong. 
Apakah perancangan dan tindakan Kerajaan Negeri untuk menangani 
permasalahan ini? 
 

23. YB PUAN WASANTHEE A/P SINNASAMY (HUTAN MELINTANG) 
 
Status Pelaksanaan Klinik Kesihatan Baharu 
Perkembangan pengurusan sebagai pelan tindakan projek, pelantikan Ketua 
Pasukan Projek (HOPT) dan Ketua Pasukan Rekabentuk (HODT) Jabatan Kerja 
Raya (JKR) yang telah selesai pada 19 Januari dan 2 April tahun 2024 namun 
hingga kini tiada status terkini projek Klinik Kesihatan baharu di Hutan Melintang 
bernilai RM40 juta yang dijangka dimulakan selepas Februari 2025. Apakah 
kemajuan terkini pelan induk, lukisan reka bentuk, dan penjadualan tender Klinik 
Kesihatan tersebut? 

 
24. YB DATO' ZAINOL FADZI BIN PAHARUDIN (SUNGAI MANIK ) 

 
Apakah status dan keputusan kerajaan berikutan cadangan untuk dimasukkan 
'kejadian tanah jerlus dan serangan tikus' ke dalam skop bencana alam bagi 
membolehkan pesawah menerima bantuan rasmi. Kes Tanah lembut ini juga 
menyukarkan penggunaan jentera padi, menyebabkan kerosakan peralatan dan 
kelewatan penuaian, seperti yang berlaku di kawasan DUN Sungai Manik. 
 

25. YB PUAN THULSI THIVANI A/P MANOGARAN (BUNTONG) 
 
Perak telah dinobatkan sebagai destinasi pelancongan domestik paling popular di 
Malaysia, dengan 10.2 juta pelawat pada tahun 2024 dan angka ini mengatasi 
semua negeri lain termasuk negeri Selangor. Menurut data milik Jabatan 
Perangkaan Malaysia (DOSM) melalui Tinjauan Pelancongan Domestik 2024 
yang diterbitkan pada 19 Jun 2025, Perak disenaraikan sebagai destinasi 
pelancongan domestik paling popular di Malaysia pada tahun 2024. 
 
a) Apakah langkah-langkah yang sedang diambil oleh kerajaan negeri Perak bagi 

mengekalkan momentum pencapaian ini bagi memastikan Perak kekal sebagai 
destinasi pelancongan paling popular bagi pelancong tempatan untuk lima 
tahun akan datang? 

 
b) Adakah kerjasama dengan kerajaan persekutuan membantu mencapai 

matlamat ini dan adakah terdapat perancangan rapi dengan kerajaan 
persekutuan untuk mengekalkan momentum pencapaian dan meningkatkan 
pelancong-pelancong antarabangsa ke negeri Perak. 

26. YB DR ABDUL AZIZ BIN BARI (TEBING TINGGI) 
 
PEMANTAUAN KERJA KONSESI  
 
untuk makluman, pihak pusat khidmat dun tebing tinggi memerima banyak laporan 
mengenai kerja-kerja rutin yang tidak mematuhi spesifikasi yang telah di tetapkan 
oleh pihak marris. Oleh yang demikian, pihak kami meragui kepakaran teknikal 
dari hasil kerja yang ditunjukkan sehinggakan pegawai dari pusat khidmat 
terpaksa melakukan tugas pemantauan bagi memantau kerja teknikal dari pihak 
konsesi. 
 
soalan:- 
 
1. adakah pihak konsesi melakukan pemantauan teknikal kerja dari pihak rakan 
niaga semasa mereka melaksanakan kerja dan juga sesudah mereka 
melaksanakan kerja? 
 
2. adakah pihak PBT dan juga pihak JKR melakukan pemantauan spesifikasi 
teknikal di tapak mengikut kaedah perlaksanaan dan juga hasil kerja yang 
ditunjukkan oleh pihak konsesi dan juga rakan niaga? 
 

27. YB ENCIK CHAW KAM FOON (MENGLEMBU) 
 
ISU TANAH RUNTUH 

i. Apakah langkah Kerajaan Negeri dalam mengatasi masalah tanah runtuh 
khususnya di kawasan bukit? 
 

ii. Apakah projek tebatan tanah runtuh yang sedang dilaksanakan oleh 
Kerajaan Negeri? 
 

iii. Bagaimana Kerajaan Negeri memantau kawasan berisiko tinggi terhadap 
tanah runtuh? 

 
 

28. YB ENCIK KHALIL BIN YAHAYA (KUBU GAJAH) 
 
Apakah mekanisme terbaik yang telah atau akan dilaksanakan oleh pihak 
berwajib bagi memulihara dan menstabilkan tebing sungai yang runtuh. Mohon 
juga penjelasan lanjut mengenai perkara berikut :- 

 
a. Jumlah dan lokasi pengambilan pasir yang telah mendapat kelulusan serta 

kawasan pengambilan yang dikenal pasti dijalankan secara haram (tanpa 
lesen). 

 
b. Tahap pemantauan yang dilaksanakan oleh pihak berkuasa terhadap aktiviti 

pengambilan pasir, serta langkah yang diambil sekiranya berlaku kerosakan 
atau kemusnahan pada struktur tebing sungai. 

29. YB ENCIK GOH SEE HUA (PASIR PINJI) 
 
Peruntukan Marris 
 
i. Berapakah jumlah peruntukan marris untuk seluruh bandaraya Ipoh untuk 

tahun 2025? 
 

ii. Berapakah jumlah peruntukan diberi kepada PEISB untuk Bandaraya Ipoh 
untuk tahun 2025? 

 
iii. Sama ada lebihan peruntukkan Marris iaitu baki setelah ditolak kos kontrak 

PEISB akan diserahkan secara keseluruhannya kepada MBI untuk tujuan 
penyelenggaraan jalan dan longkang diluar konsesi? 

 
 

30. YB ENCIK AHMAD BIN MAN (KUALA SEPETANG) 
 
Apakah tindakan tegas dan pelan intervensi jangka panjang yang akan diambil 
oleh pihak berkuasa berkaitan untuk menangani masalah gangguan binatang liar 
seperti anjing dan monyet di Dun Kuala Sepetang, memandangkan isu ini 
berlarutan tanpa penyelesaian tuntas sehingga menjejaskan keselamatan dan 
kesejahteraan penduduk? 
 

31. YB ENCIK CHEAH POU HIAN (JELAPANG) 
 
Tidak dapat dinafikan bahawa kerajaan negeri telah melaksanakan program 
latihan khusus seperti MyReskill IoT untuk membantu sebahagian PKS mengenali 
teknologi Internet of Things (IoT), namun tinjauan anonymous menunjukkan 
penerimaan IoT di Perak secara keseluruhannya masih di peringkat awal dan 
belum mencapai tahap penyebaran meluas atau ekosistem Industri 4.0 yang 
bersepadu. Oleh hal yang demikian, saya ingin memahami inisiatif konkrit yang 
diambil oleh kerajaan negeri dalam mempromosikan aplikasi teknologi IoT dengan 
gabungan elemen kecerdasan buatan (AI). 
 
1. Apakah dasar, program atau projek kerjasama yang telah dilaksanakan, 

sedang dijalankan atau dirancang oleh kerajaan negeri untuk 
mempercepatkan penerapan dan penyebaran teknologi IoT & AI dalam 
kalangan PKS dan industri berkaitan di Perak? 
 

2. Dalam usaha menggalakkan aplikasi IoT & AI, adakah kerajaan negeri 
menyediakan bantuan kewangan, khidmat nasihat teknikal atau sokongan 
projek perintis untuk perusahaan? 
 

3. Adakah kerajaan negeri telah menetapkan Petunjuk Prestasi Utama (KPI) 
atau sasaran berkaitan pembangunan IoT & AI, serta menjalankan penilaian 
berkala terhadap keberkesanannya? 

32. YB ENCIK AZMAN BIN NOH (PENGKALAN BAHARU) 
 
Menyedari bahawa keselamatan awam adalah keutamaan, khususnya bagi 
penduduk yang tinggal berhampiran infrastruktur utiliti utama, apakah langkah-
langkah keselamatan yang telah dan akan diambil oleh pihak pelaksana Projek 
RGT3 di sepanjang jajaran paip gas dari Kg Acheh ke utara tanah air bagi 
memastikan risiko kepada penduduk setempat dapat diminimumkan? 

 

33. YB ENCIK KHALIL BIN YAHAYA (KUBU  GAJAH) 

 
Mohon penjelasan berkenaan masalah bekalan air yang sering berlaku di 
kawasan Taman Seri Gading, Kubu Gajah dan kampung-kampung sekitarnya. 
Penduduk di kawasan ini sering menghadapi gangguan bekalan air yang 
berulang, termasuk tekanan air yang terlalu rendah dan ketiadaan air dalam 
tempoh yang panjang. 
 
a) Apakah punca utama yang menyebabkan gangguan bekalan air di kawasan 

ini? 
 

b) ⁠Apakah langkah penyelesaian jangka pendek yang telah atau akan diambil 
bagi menoktahkan masalah yang dihadapi penduduk? 
 

c) Apakah pelan tindakan jangka panjang yang dirancang oleh pihak berwajib 
bagi menyelesaikan isu ini secara menyeluruh? 

 
34. YB ENCIK MOHD AKMAL BIN KAMARUDIN (SELAMA) 

 
Peruntukan lain seperti Bantuan Hari Raya, Bantuan Back To School dan lain-lain 

sering kali diberikan kepada Pusat Khidmat ADUN Perak sebelum ini. Boleh 

senaraikan Bantuan-bantuan seperti di atas yang di salurkan kepada Pusat 

Khidmat ADUN Kerajaan pada tahun 2025 ini. 

35. YB ENCIK AZIZI BIN MOHAMED RIDZUWAN (LUBOK MERBAU) 
 
Apakah perancangan kerajaan negeri bagi merancakkan kembali Bandar Kuala 
Kangsar selaku Bandar Diraja, yang dilihat semakin suram, khususnya dari aspek 
sektor pelancongan dan kegiatan ekonomi rakyat terutamanya yang melibatkan 
peniaga kecil? 
 

36. YB ENCIK MOHAMAD HUSAIRI BIN ARIFFIN (KENERING) 
 
Saringan Kesihatan Percuma. Sejauh mana program saringan kesihatan percuma 
dan akses klinik desa dilaksanakan mencapai impak kesejahteraan rakyat 
sebagaimana dijanjikan? 
 

37. YB  CIK JENNY CHOY TSI JEN (CANNING) 
 
Automotive High-Tech Valley (AHTV) di Tanjung Malim merupakan salah satu 
projek strategik negeri yang berperanan memanfaatkan limpahan pelaburan, di 
samping berpotensi menjadi hab automotif berteknologi tinggi utama di rantau ini. 

(a) Apakah status terkini pelaksanaan projek AHTV termasuk perincian fasa 
pembangunan, jumlah pelaburan yang telah disahkan? 

(b) Berapakah anggaran jumlah peluang pekerjaan yang dijangka diwujudkan 
melalui AHTV? 

(c) Apakah inisiatif khusus yang sedang dirancang untuk menarik pelaburan 
dalam bidang teknologi hijau, kenderaan elektrik (EV), serta inovasi automotif 
berimpak tinggi lain di kawasan AHTV? 

 
38. YB ENCIK CHOONG SHIN HENG (CHENDERIANG) 
 

Pekan Chenderiang, yang terletak di bawah kawasan Tapah, kini dipromosikan 
sebagai destinasi yang strategik dan berhampiran dengan produk pelancongan 
terkenal Lata Kijang. Majlis Daerah Tapah telah mengambil inisiatif yang proaktif 
untuk meningkatkan keceriaan dan keindahan Pekan Chenderiang sebagai usaha 
menarik lebih ramai pengunjung ke kawasan tersebut. Sehubungan dengan itu, 
pihak Majlis telah mengemukakan permohonan peruntukan kepada Bahagian 
Kerajaan Tempatan pada Tahun 2024, untuk melaksanakan kerja-kerja mengecat 
deretan kedai sebanyak 48 unit di Pekan Chenderiang. 
i. Bilakah pelaksanaan kerja-kerja mengecat deretan kedai sebanyak 48 unit di 

Pekan Chenderiang akan bermula? 
 

ii. Selain pelaksanaan kerja-kerja mengecat deretan kedai, apakah produk 
pelancongan baru yang akan dirancangkan oleh Majlis Daerah Tapah di 
Chenderiang? 

 
39. YB ENCIK MOHD AKMAL BIN KAMARUDIN (SELAMA) 
 

Adakah peruntukan pemberian terus Outright Grand OG di berikan kepada Pusat 
Khidmat ADUN Kerajaan? 
 
Berapakah jumlah Outright Grand OG tahun 2025 daripada kerajaan negeri yang 
disalurkan kepada Pusat Khidmat ADUN Kerajaan? 
 
Berapakah jumlah Outright Grand OG tahun 2025 daripada Jabatan Perdana 
Menteri (JPM) atau Unit Penyelarasan Pelaksanaan Jabatan Perdana Menteri 
ICU yang disalurkan kepada Pusat Khidmat ADUN Kerajaan? 

 
40. YB ENCIK MUHAMMAD ZULFADLI BIN ZAINAL (SELAMA) 
 

Komuter Utara telah dilanjutkan ke Ipoh sejak September 2023, tetapi laluan 
komuter Selatan (Tanjong Malim ke Klang). Laluan inni penting untuk menyokong 
mobility pelajar, pekerja dan Pembangunan AHTV di Proton. 
 
1. Adakah Kerajaan negeri telah mengemukakkan permohonan rasmi kepada 

Kementerian Pengangkutan dan pihak KTMB untuk menyambung laluan tren 
komuter dari Ipoh ke Tanjong Malim bagi menyokong mobility rakyat dan 
Pembangunan AHTV? 

2. Apakah status kajian atau pelan perlaksanaan sambungan tren komuter antara 
Ipoh ke Tanjong Malim, dan bilakah dijangka dimulakan? 

 


